
Fritak frå vurdering med karakter i norsk sidemål 

 

Elever kan søke om fritak frå vurdering med karakter i norsk sidemål på bakgrunn av 

vilkåra i § 9-21 Fritak frå vurdering med karakter i eitt av dei norske 

skriftspråka (Opplæringsforskrifta) 

 

Tidlegare praksis, anbefalingar eller vedtak (om fritak frå vurdering med karakter i 

sidemål) frå ungdomsskulen gir ikkje automatisk rett til fritak i vidaregåande 

opplæring. Elevane MÅ oppfylle eit av vilkåra under: 

 

Du kan søke om fritak dersom du: 

• Har dokumenterte vanskar med å lære både bokmål og nynorsk 

• Ikkje gått i norsk grunnskole på 8.-10.trinn. 

• Har eller har hatt særskilt språkopplæring 

• Har gått på ein godkjent internasjonal eller utanlandsk skule i Norge som ikkje 

gir karakter i sidemål. 

 

Elevar som hadde rett til fritak frå opplæring i eitt av dei norske skriftspråka på 8. til 

10. trinn etter § 1-11, har rett til fritak frå vurdering med karakter i det skriftspråket dei 

har som sidemål i vidaregåande opplæring.  

 

Viktig: Dersom du søker på grunn av lese- og skrivevanskar, må dokumentasjonen 

vise at du har vanskar med å lære både bokmål og nynorsk. Det er ikkje nok å 

dokumentere dysleksi åleine. 

Dokumentasjonen må vera frå ein sakkunnig instans som PPT. Dokumentasjonen 

må konkret seie noko om at du har vanskar med å lære både bokmål og nynorsk. 

 

Manglar du dokumentasjon som viser at du har vanskar med å lære begge 

målformene? 

 

Skulen må først vurdere om du har eit tilfredsstillande utbytte av opplæringa i 

sidemål. 

 

For å kunne gjere denne vurderinga må du: 

• Delta aktivt i sidemålsopplæringa 

• Prøve ut tilpassa tiltak som kan hjelpe deg i faget 

• Bruke aktuelle hjelpemiddel som til dømes Lingdys 

• Nytte deg av tilbod som leksehjelp og studieverkstad når det blir anbefalt av 

faglæraren din 

• Samarbeide med lærer og støttetenesta om tiltak som kan betre ditt 

læringsutbytte i faget. 

 

Dersom skulen vurderer at du ikkje har tilfredsstillande utbytte av opplæringa, kan du 

bli vist til PPT (pedagogisk psykologisk teneste) for ei sakkunnig vurdering.  

 

For nokre elevar vil dette bety eit behov for individuelt tilrettelagt opplæring i 

norskfaget. Dersom den sakkunnige vurderinga fra PPT viser at du har vanskar med 

å lære både bokmål og nynorsk, kan vurderinga gi grunnlag for å søke fritak frå 

vurdering med karakter i sidemål. 

 

Viktig: Fritak frå vurdering med karakter i sidemål er ikkje det same som fritak frå 

opplæringa. Du skal delta i undervisninga og arbeide med sidemål, men du får ikkje 

karakter i faget. 

 

 


